
GOUVÈNÈ CUOMO ANONSE PWOPOZISYON POU POTE PLIS ALEJMAN IPOTÈK POU PWOPRIYETÈ KAY 

GRASA REDIKSYON MANMAN LAJAN 

 

Regleman DFS Va Pèmèt Modifikasyon Ipotèk ‘Apresyasyon Pataje’ – Ki Ka nan Benefis Alafwa 

Pwopriyetè Kay ak Envestisè 

 

Bay Nouvo Opsyon pou Pwopriyetè Kay yo te Derefize Bay Alejman Anvan sa 

 

Gouvènè Andrew M. Cuomo te anonse jodi a Administrasyon li a pwopoze pou l bay plis opsyon alejman 

ipotèk pou pwopriyetè kay kap nwaye, ki dwe plis pase valè kay yo sou mache a kounye. a. Depatman 

Sèvis Finans yo (DFS) ap pibliye regleman pwopoze ki ta va otorize ak ankouraje modifikasyon ipotèk 

“Apresyasyon Pataje” nan New York. Nan kad yon modifikasyon apresyasyon pataje, bank ak 

administratè ipotèk diminye kantite manman lajan yo dwe sou yon ipotèk nan echanj pou yon pataj 

ogmantasyon ki pral fèt nan valè kay la. 

 

“Pou anpil pwopriyetè kay ak envestisè, apwòch inovatè sa nan alejman ipotèk ka nan avantaj tout 

moun,” te deklare Gouvènè Cuomo. “Tou dabò sa pral ede kenbe plis fanmi nan kay yo epi evite yo sezi 

kay yo, epi anmenm tan sa pral diminye pèt envestisè yo ka fè. Sa bon pou pwopriyetè kay, bon pou 

katye nan zòn lan, epi bon pou fòs mache lojman alontèm.”  

 

Benjamin M. Lawsky, Sipèentandan Sèvis Finansye, te di konsa: “Diminisyon manman lajan an ka sove 

anpil pwopriyetè kay kap nwaye anba ipotèk yo. Nan New York, nou pral kontinye esplore nouvo opsyon 

pou jwenn plis pwopriyetè kay posib epi aleje fado a pou fanmi ki gen difikilte ki gen chans pou pèdi kay 

yo.” 

 

Bès estraòdimè ki fèt nan pri kay ki te akonpaye kriz finansye a te kite plizyè milyon pwopriyetè kay dwe 

plis sou ipotèk yo pase valè kay yo. Anjeneral fanmi yo te ki pran nan pyèj ipotèk kap nwaye yo gen plis 

chans pou yo pèdi kay yo.  

 

Sezi kay yo peze lou sou fanmi ki pèdi kay yo ansanm ak sou envestisè ki souvantfwa te fòse sibi gwo pèt 

epi vann pwopriyete a sou mache kap tonbe.  Anplis, sezi ka fè gwo dega nan vwazinaj anviwonman 

atravè enpak negatif pwopriyete kraze ak vid sou kominote ak pri kay. Anpeche sezi yo ka evite ka nan 

benefis pwopriyetè kay, envestisè, ak mache lojman zòn lan.  

 

Administrasyon Cuomo a ap pwopoze nouvo regleman kap otorize ak ankouraje bank ak administratè 

ipotèk pou yo founi modifikasyon ipotèk apresyasyon pataje pou pwopriyetè kay ki ka pèdi kay yo. 

Pwopriyetè kay yo ki tap kalifye nan kad regleman sa gen ladann moun ki pa kalifye pou pwogram 

prevansyon sezi federal ak prive ki egziste deja. Konsa tou, regleman sa yo ka founi nouvo opsyon pou 

pwopriyetè kay yo te derefize bay asistans ipotèk anvan sa.  

 

Regleman pwopoze a gen ladann yon kantite egzijans pwoteksyon konsomatè enpòtan. Nan kad 

regleman pwopoze yo, bank ak administratè ipotèk dwe founi enfòmasyon klè ak enpòtan pou anprentè 

sou kondisyon ak nati modifikasyon ipotèk apresyasyon pataje a. Anplis, pataj apresyasyon envestisè 

ipotèk la pral limite pou pi piti: (1) montan rediksyon manman lajan, plis enterè; oubyen (2) Senkant 

pousan nan montan apresyasyon nan valè mache a.  

 

Pou wè yon kopi regleman DFS ki pwopoze yo, tanpri ale sou lyen. 

